MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 43


It-Tlieta, 17 ta’ Ġunju 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:55p.m.

L‑Onor. Tonio Fenech ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Claudio Grech, l-Onor. Kristy Debono; u l-Onor. Charles Buhagiar (sostitut) kienu preżenti.

Ħa sehem ukoll, bil-permess tal-Kumitat, l-Onor. Jason Azzopardi.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 42 li saret fit-28 ta’ Mejju, 2014 ġew konfermati.


Fil-bidu tal-laqgħa ċ-Chairman tal-Kumitat staqsa jekk il-pożizzjoni tal-Gvern rigward il-preżentazzjoni lill-Kumitat tal-kuntratt ma’ Henley and Partners kenitx inbidlet wara dak li kien deher fil-ġurnali fil-jiem ta’ qabel.  L-Onor. Owen Bonnici qal li l-pożizzjoni tal-Gvern baqgħet l-istess.  


EŻAMINAZZJONI TAL-KUNTRATT IFFIRMAT BEJN IL-KUMMISSARJU TAL-ARTIJIET U L-MALTA SHIPBUILDING DATAT 20 TA’ AWWISSU 1979 U EŻAMINAZZJONI TAL-KUNTRATT IFFIRMAT BEJN IL-MALTA SHIPBUILDING U L-MALTA LABOUR PARTY FIT-22 TA’ AWWISSU 1979 (Kont.) 

L-Onor. Michael Farrugia, Ministru għall-Familja u Solidarjetà Soċjali, kien imsejjaħ sabiex ikompli jagħti t-testimonjanza tiegħu fejn irrisponda għal diversi domandi li sarulu mill-Membri tal-Kumitat. 

Il-Kumitat kien sospiż fis-7:08p.m. sabiex l-Onor. Jason Azzopardi jikkonsulta xi dokumenti u rriżuma 10 minuti wara.  Il-Kumitat  reġa’ kien sospiż fis-7:28p.m. din id-darba sabiex l-Onor. Michael Farrugia jikkonsulta xi dokumenti, u rriżuma fis-7:36p.m.

Matul ix-xiehda ġie mitlub sabiex jagħmel xi kjarifiċi s-Sur Raymond Camilleri, Direttur Ġenerali fid-Dipartiment Proprjetà tal-Gvern.

Fit-8:02p.m. l-Onor. Jason Azzopardi beda jagħti t-testimonjanza tiegħu u ppreżenta lill-Kumitat dawn id-dokumenti:

· Estratt mill-gazzetta “The Times of Malta” tal-ħarġa tat-2 ta’ Diċembru 1998 (Dok. 83); u

· Estratt mill-gazzetta “In-Nazzjon” tal-ħarġa tad-9 ta’ Diċembru 1998 (Dok. 84). 

Fit-8:34p.m. it-testimonjanza tal-Onor. Jason Azzopardi kienet interrotta u baqgħet aġġornata.

Fuq talba tal-Onor. Owen Bonnici l-Kumitat qabel li l-kontro-eżami tal-Onor. Azzopardi jsir fil-laqgħa li jmiss.

Fit-8:36p.m. il-Kumitat aġġorna.





							ANNA BRINCAT
							SKRIVANA	TAL‑KUMITAT

KONFERMATI




							ONOR. TONIO FENECH, M.P.
							PRESIDENT TAL‑KUMITAT

